


























 

MUSIC OF INDONESIA, VOL. 6:  
Night Music of West Sumatra: Saluang, Rabab Pariaman, Dendang 
Pauah 
Liner note supplement 04/04/2008 
 
Recorded, edited, and annotated by Philip Yampolsky.  70 minutes.  SWF 40422 (1994)   
  
 
Highly intimate chamber music performed with only one or two singers and a single 
accompanying flute or bowed lute. These 1990-1992 recordings from the coastal region near 
Jakarta focus on one of the richest traditions of the performing arts found in Indonesia. 
 
Track List 
 
1. Padang Magek  
2. Ratok Koto Tuo  
3. Ratok Solok  
4. Muaro Labuah  
5. Pariaman Lamo 
6. Degran  
7. Bukik Kuduang  
8. Pado-pado - Patok Anam 
9. Pakok Limo - Malereng  
10. Lambok Malam 
 
Note on tracks 6 and 7: In the commentary for the album, the order of the two rabab Pariaman 
pieces is reversed. Bukik Kuduang is shown as the sixth track on the album, and Degran as the 
seventh. In fact, Degran is the sixth track, and Bukik Kuduang is the seventh.  
The song texts for Vol. 6 were transcribed by Hanefi. In preparing the rabab Pariaman 
transcriptions (tracks 6 and 7), Hanefi worked in consultation with the singer, Sidi Amir Hosen  
 
Updates by Philip Yampolsky 
In July 1994 I had a chance to ask Enceh K., the saluang player here, about the "fourth mode," 
whose name we did not know at the time of preparing the published commentary. I played a 
commercial recording that included a passage in this mode, and asked Enceh K. what the mode 
was called. He answered immediately: Malereng Ibo. Ibo is a Minangkabau word for the 
emotion of pity or compassion (cf. Indonesian iba). That the mode is named Malereng Ibo may 
indicate that it is somehow conceptually subsumed within Malereng, or perhaps only that it 
occurs after Malereng in performance.  
 
The published commentary contains a misleading description of the course of a Dendang 
Pauah evening. Performances are described as beginning with a flute solo and ending with a 
vocal solo, with several flute-and-vocal sections in between. This suggests, incorrectly, that the 
solo vocal section, Lambok Malam, occurs only at the end of the performance. While Lambok 
Malam does always (or usually?) close a performance, it may also occur once or twice before 
the final section.  

The complete text of a Dendang Pauah performance was recently published in Indonesia (too 
late, unfortunately, for notice in our album commentary). The publication is: Suryadi, ed. 
Dendang Pauah: cerita orang Lubuk Sikaping. (Seri tradisi lisan Nusantara.) Jakarta: Yayasan 
Obor. Indonesia, 1993. 
 
The book contains a transcription of a performance by the badendang Tasar. The title he gives 
to his performance is the same as that given by Harun Rajo Bujang to the performance 
excerpted here—Lubuk Sikaping, or Lubuak Sikapiang—but the stories themselves are quite 
different. It is not clear to us what relation the two stories have to each other. Harun's may 
recount events preceding those narrated by Tasar; they may be different versions of what is in 
some sense the "same" story; or they may in fact be different stories that share their title only 
coincidentally.  
 
The pantun structure of Pariaman Lamo (track 5) as performed  here is unusual and deserves 
comment. Each singer sings two pantun in one turn (one melodic strophe). The first pantun is of 
variable length—in this recording there are verse-lengths of 5+5 lines, 5+6 (probably a mistake), 
6+6, and 4+4—while the second is always 3+3.  
 
 
Transcriptions 
 
The texts were transcribed by Hanefi. In preparing the rabab Pariaman transcriptions (tracks 6 
and 7), Hanefi worked in consultation with the singer, Sidi Amir Hosen. 
 
1. Padang Magek 
 
M:  Lah masak padi Padang Magek 

(Bak lah masak padi Padang Magek) 
Lah di tuai anak lah tuan oi ondeh lah mudo-mudo 
(Lah di tuai anak lah tuan oi ondeh lah mudo-mudo) 
Kasiah sayang mintak dijawek 
(Bak kasiah sayang mintak dijawek) 
Lah ko lai di dalam lah tuan oi ndeh lah hati juo 
(Lah ko lai di dalam lah tuan oi ndeh lai hati juo) 

 
F:  Lah masak padi lah Padang Magek 

(Lah masak padi lah Padang Magek) 
Lah manguniang ndeh lah tuan oi lah daun tuonyo 
(Lah manguniang ndeh lah tuan oi lah daun tuonyo) 
Tuan tagamang lai bajawek 
(Lah tuan tagamang lai bajawek) 
Denai tagamang lah tuan ai yo ondeh lah jatuah sajo 
(Denai tagamang lah tuan ai yo ondeh lah jatuah sajo) 

 
M:  Kalam bakabuik Bukik Kaluang 

(Mak kalam bakabuik Bukik Kaluang) 
Tampak nan dari lah tuan oi ndeh lah Kampuang Lambah 
(Tampak nan dari lah tuan oi ndeh lah Kampuang Lambah) 

Bapasan denai ka nan kanduang 
(Lah bapasan denai ka nan kanduang) 
Janji nan dulu lah tuan oi ondeh lah jan diubah 
(Lah janji nan dulu lah tuan oi ondeh lah jan diubah) 

 
F:  Kaparak batuang den sandakan 

(Kaparak batuang den sandakan) 
Kajalan urang lah tuan oi ondeh lah taniayo 
(Lah kajalan urang lah tuan oi ondeh lah taniayo) 
Ka tuan untuang disandakan 
(Ka tuan untuang disandakan) 
Lah indak nan kontan lah tuan oi ondeh lah surang juo 
(Lah indak nan kontan nan kanduang oi ondeh lah surang juo) 

 
 
2. Ratok Koto Tuo 
 
M:  Tinggi nagari Koto Tuo (ambo ai oi) 

Di mudiak kampuang rang Pambatan (antahlah di den ai den ai) 
Nan lah acok hati taibo 
Tagak dek iman bataguahkan (kaba-a juo ambo oi) 

 
F:  Maibo buninyo saluang (oi) 

Iko ka lagu Koto Tuo (o antahlah di den di den oi) 
Nan tak guno pulang ka kampuang 
Dunsanak jantan kaduonyo (bailau tangih nan jadi) 

 
M:  Babelok biduak rang Galapuang (ambo ai oi) 

Sarek bamuek buah palo (o antahlah di den di den oi) 
Tapaso jauah dari kampuang 
Ulah dek bansaik nan ko juo (kama den pai mandeh oi) 

 
F:  Kok indak diujak ribuik (oi) 

Alun pandan den kabadarai (ai antahlah di den di den oi) 
Nan kok indak dek bansaik iduik 
Alun badan den ka marasai (antahlah di den di den oi) 

 
M:  Bukik Tinggi ka Lambek Kabuik (ambo ai amak) 

Tampak di lereang Koto Gadang (lah Koto Gadang ambo oi) 
Bagai-bagai cobaan iduik 
Nan pokok iman tak bagoyang (ka ba-a juo ambo oi) 

 
F:  Baduo kami badendang (oi) 

Urang bakandak Koto Tuo (bailau tangih nan jadi) 
Denai sapantun jo kiambang 
Urek singkek bapucuak tido (antahlah di den di den oi) 

 3



 

3. Ratok Solok 
 
Nan Singkarak jo Paninggahan 
O nan ka pasa ka Sumani 
Ka pasa ka Sumani 
Ulah dek rono tarang bulan 
Palito nyalo dipadami 
Palito nyalo dipadami 
 
O nan kok ado janjang ka langik 
Bialah dunia den tinggakan 
Iduik nan banyak sansaronyo 
Apo ka tinggang tukang jaik 
Kok lai balabiah pangguntiangan 
Siso dibaok rang nan punyo 
 
Gadang-gadang kayu di rimbo 
Sikaduduak da(h)nguang-mandanguang 
Sikaduduak danguang-mandanguang 
Kadang-kadang hati kok ibo 
Dima duduak si(h)nan bamanuang 
Dima duduak sinan bamanuang 
 
 
4. Muaro Labuah 
 
Sungai Pagu aia lah batumbuak 
O simpangan jalan rang ka pai, ai 
Simpangan jalan rang ka pai 
Yo lai angan lalu paham lah tatumbuak 
O di sinan badan mangko sansai, alah lalai 
Di sinan badan mangko sansai 
 
Tinggalu lah babuni malam 
A ungko babuni lah tenggi ari, alalai 
Ungko lah babuni tenggi ari 
O alai bagaluang lalok o di nan kalam 
A nan pai indak juo kumbali, alalai 
O nan pai indak juo kumbali 
 
Yo ei luruih lah jalan ka Singkarak 
O babelok jalan ka Sumani, alalalai 
O babelok jalan ka Sumani 
Iyo lai o kuruihlah badan o dek taragak, nak kanduang ei 
O samboklah mato dek manangih, aduah duah duah 
Samboklah mato dek manangih 

5. Pariaman Lamo 
 
M:  Risau lai, gadang taksiun Lubuak Aluang 

Jalan kureta tujuah lampih 
Di ilia tatagun oto 
Sabab sinan jalan ba-ampang 
Di laman kantua nan nagari 
Buruaknyo awak punyo untuang 
Dalam galak tabiklah tangih 
Dahulu alah camiah kayo 
Kini tak dapek salang tinggang (tuan oi) 
Sabab takabua dalam hati (ondeh ai) 
(Oi gajai, sabab takabua dalam hati mak ai) 
 

Oi badabua ombak di lauik 
Badarai kasiak di tapian 
Oi mamacahkan ka muaro (oi) 
Namuah bana mangganjua suruik 
Ratak juo lah dihilangkan 
Nan dipati mak mangasan juo (ndeh ai) 
(O gajai a ai, nan dipati mangasan juo mak ai) 

 
F:  Gajai lai oi, kok jadi uda kapakan (oi) 

Oi tinggakan sakin di rumah 
Sakin nan panjang tigo puluah 
Buliah bak raso pandan juo 
Nak jan bagagang di tugahan 
Oi kok jadi uda bajalan 
Oi tinggakan kain di rumah 
Kok dingin salimuik malam 
Kok angek pa-apuih paluah 
Buliah bak raso tuan juo (tuan oi) 
Nak jan tagamang di tinggakan (ndeh oi) 
(I malang lai, nak jan tagamang di tinggakan ai) 
 

Ka Pariaman nan bamintak 
Lah baduo kami banyanyi 
Didanga urang nan basamo (mak engeh oi) 
Malang jak dulu wak manembak 
Badia malatuih duo kali 
Piluru baliak ka nan punyo (ndeh oi) 
(I malang lai, piluru baliak ka nan punyo ai) 

 
M:  Risau lai, manih tabunyo rang Piaman 

Dikilang sadang tangah ari 
Urek dilingka layang-layang 
Daunnyo banyak nan patah 
Patah dek ribuik pagi hari 

Sado nan patah jatuah juo 
Oi manangih Gunuang Pasaman 
Di cinto Gunuang Marapi 
Taisak Gunuang Singgalang 
Oi tatagun aia di lurah 
Kasiah nan alun patuik abih (kanduang oi) 
Kini dimalah talataknyo (ondeh ai) 
(I malang, kini dimalah talataknyo mak oi) 
 

Oi bapasan bakeh rang banyak 
Oi malakik lagu salasai 
Danga dek sanak sakutiko (oi) 
Buruang tabang ka awak tembak 
Sadang nan inggok lai tak kanai 
Awak kok muno diak paningganyo (ndeh) 
(I malang lai, awak kok muno paningganyo ondeh ei) 
 

F: Gajai lai oi, Situjuah Bandanyo Dalam (oi) 
Aia gadang malereng tabiang 
Eten di ranah Payokumbuah 
Ka kida jalan ka Limbukan 
Sungguah balain tampaik diam 
Uda lah jadi darah dagiang 
Sajiwa balain tubuah (tuan oi) 
Carai baraso kamatian (ndeh oi) 
(I malang lai, tuan oi, indak do den di bak nangkoan ai) 
 

Patahlah rantiang limau puruik 
Patah di lendo kambiang hutan 
Ari nan sadang tangah ari (mak ndeh oi) 
Denai balaia pasang suruik 
Bialah karam di lautan 
Antah ko kanduang takuik mati (ndeh oi) 
(I malang lai, alah tu dulu ko alah tu oi) 

 
Note on tracks 6 and 7: In the commentary for the album, the order of the two rabab Pariaman 
pieces is reversed. Bukik Kuduang is shown as the sixth track on the album, and Degran as 
the seventh. In fact, Degran is the sixth track, and Bukik Kuduang is the seventh. 
 
 
6. Degran [#7 in published commentary] 
 
Bungo satangkai alah duo tangkai 
Satangkai jatuah ndeh ondei masuak ndei yo padi 
(Ondeh ralik yo gajai dok dorai uai uai uai ei) 
Nan baiak balun alah dagang rasai 
Nan buruak lai yo ampiang ndeh ondeh gandok ndeh yo ari lai 
(Ondeh ralik yo gajai dok dorai uai uai uai ai) 

Biduak si Dulah alai ka ka Singkia 
Bamuek nibuang ondeh kandak Bayang ndeh 
(Ondeh ralik yo gajai dok dorai ai ai uai) 
Paga lurah o timbunan anak aia 
Sadang baitu ndeh ondeh panangguangan ndeh 
(Ondeh ralik yo gajai dok doroi ai uai uai ei) 
 
Ajuang dalekatan alah dari Barus 
Sakam juo Singkia di ondeh jolong lai yo ado di 
(Ondeh ralik yo gajai dok dorai ai iai iai) 
Timua saletan alah tolong a-ambuih 
Bado ka a lamo di ondeh ka bak nangko 
(Ondeh ralik yo gajai dok doroi ai uai uai ai) 
 
Bukik Putuih o Rimbo Kaluang 
Dirandang lai jaguang ndeh ondeh di yo angusi di 
(Ondeh ralik yo gajai dok dorai ai uai uai) 
Ukun putuih o badan tabuang 
Dipandang lai yo kampuang ndeh ondeh ditangisi ndeh 
(Ondeh ralik yo gajai dok doroi iai uai uai uai) 
 
 
7. Bukik Kuduang [#6 in published commentary] 
 
E risau lai 
Ka Sunua anak lai Simpang Ampek 
Singgah ka lapau tam ai minum kopi (kanduang dodok do ai) 
Ampo bareh sasek manjamua, ampo bareh 
Tibo di lasuang a tam ai batangisi (kanduang dodok do ai) 
 
E risau lai 
Sutan Karunia lai pi mamapeh 
Tantang parupuak tam ai manyubarang (kanduang dodok do ai) 
Ka babaleh nan fitnah dunia, ka babaleh 
Bato nan buruak a tam oi sobaik buang (kanduang dodok do ai) 
 
E risau lai 
Patah patin pinjaik Cino 
Tanunan upiak a tam ai Dayang Sudah (kanduang dodok do ai) 
Dagang ino sambah simikin, dagang ino 
Tolonglah bimbiang a tam ai sadang lengah (gajai dodok do ai) 
 
E risau lai 
Apo digulai lai rang di ladang 
Kacang sajunjuang tam ai jo pitulo (kanduang dodok do ai) 
Anak dagang apo ka tenggang, anak dagang 
Sobaik ditompang a tam ai anggan pulo (gajai dodok do ai) 

E risau lai 
Bukik Tinggi tanami pinang 
Aua bulek ba tam ai paga mudo (kanduang dodok do ai) 
Nan lah ilang dalam mimpi, sungguahlah ilang 
Dalam surek tam ai ka jaleh juo (kanduang dodok do ai) 
 
 
 
DENDANG PAUAH: EXCERPTS FROM LUBUAK SIKAPIANG 
 
 
8. Pakok Anam 
 
Ramo-ramo tabang ka pantai 
Inggok ka rantiang sigalabu 
Lapeh sanjo dendang dimulai 
Sambia parentang-rentang duduak 
 
Mandi ka lubuak rang subarang 
Ka pulang rang a mudo, nain nainna 
Duduak jo manuang ati mamak 
Eloklah dirintang jo bangkalai 
 
Babali buah limau puruik 
Ka ubek anak rang subarang 
Tidua bagaluang ateh lakan 
Lah abih unak nan manyangkuik 
Kan lah licin batang nan mangalang 
Ba-ansua caro bak ba... 
 
A manjalang ari tangah ari 
Malenggok masuak pikalang Agam 
Ka pulang bao limau kapeh 
Kok adat kan indak manyalahi 
Di sarak mungkin ndak malarang 
Wakatu Isa dek lah ... 
 
Lapeh manjelo daun Jariangan 
Ka ubek urang Pandakian 
Ari manjalang patang-patang 
Di baliak batang manggih hutan 
Kito bao masuak Minangkabau 
Kok tungku tigo sajarangan 
Di dendang ciek ndak talangga 
Di Minang dendang ka pu... 
 
A manjalang ari pukua satu 
Masuak ka balai Lubuak Buayo 

Tapi samantang pun baitu 
O baturuik caro nan biaso 
 
Dibali suto tigo ilak 
Babuek baju kucuik langan 
Dibali anak rang Jati 
Bialah bak awak samo awak 
Kan adat indak balupoan 
Tantu barilah kaba ... nyanyi 
 
Panjang jambatan Panjalinan 
Tonggak tembok tarali basi 
Tabek yo indak angkek tangan 
Suaro sae nan babunyi 
 
Kok nyampang saka kayu jati 
Tolong runduak-an asam siwah 
Dari rumpuik sampai ka padi 
Bago ka panjang balah ampek 
Tenggeran buruang katitiran 
Sikua di ateh tapak leman 
Ditembak anak rang subarang 
Mati manangkuik o dalam ... padi 
 
Kok malang salah susun nyanyi 
Samo ma-aliah ka nan bana 
Dari muluik sampai ka hati 
Ka ambo ganggam bapacik arek 
Satitiak iyo balauik-an 
Sabingkah iyo bagunuangan 
Kok gawa kami tantang itu 
Buliah diubah nan ka datang 
Indak dibuek-buek 
 
Dari Alai ka Simpang Ampang 
Masuak ka kampuang Caniago 
Bamulai balun dapek panjang 
Rancak jo limo kito elo 
Yo bana oi na oi na oi yo ei 
 
 
9. Pakok Limo / Malereng 
 
A ba-a juo 
 
Lah masak buah matoali 
Dijuluak urang sambia lalu 
Jadi indak kini kok lai 

Sanang-sananglah kawan tantang itu 
 
Ramo-ramo tabang sajoli 
Inggok di ateh bungo lah culan 
Bapaluak Lela batangisi (nak oi) 
Laloklah dulu balun makan 
 
Dari Alai ka Simpang Ampang 
Ka pulang ganggam bungo kabun 
Ditanam anak rang subarang 
Daun-e sadang mudo-mudo 
Lai bana abak baladang (Lela mak nak oi) 
Alah lesoh kacang jo antimun 
O daun rimbun buahnyo kurang (ma nak) 
Untuang batambah o sansai 
 
Pauah Limo a jalan rang benteng (oi) 
Basimpang jalan ka Binuang (oi) 
Dari limo aliah ka lereng 
Dibeong masuak Tanjuang Karang 
 
Salasa balai lah Lubuak Aluang 
Rami manjalang patang ari 
Dibali suto ka salendang 
Dibali anak rang Jati 
Pokok anak-e ka tacangguang 
Pokok dek kanduang makan ati 
Lamak ayunan samo gadang 
Abak barumah sorang lai 
 
Dibali karanjang rotan 
Palatak buah pauah janggi 
Abak bagaji tiok bulan 
Kawin jo Siti si Rohani 
 
Palakat kain aluih ragi 
Disandang dalam Kampuang Jao 
Baromah abak ka Rohani 
Dapek mintuo baran pulo 
 
Basusun daun capua mudo 
Tenggeran buruang katitiran 
Pagi si Malin pi karajo 
Kato mintuo ateh lakan 
 
Badariak patah daun pandan 
Maleo-leo ka pamatang 
Sarai manjulai tapi sawah 

Kato mintuo ateh lakan 
Jalan lamak Malin pulang, nak 
Abak gak takuik ateh rumah 
 
Di sakah dahan capua mudo 
Bajulai-julai nan mudonyo 
O dek lamak kato mintuonyo 
Kato si Malin iyo pulo 
 
Tadi balai-e pasa Solok 
Dibali buah lado mudo 
Dek lai ado ka rang arok 
Bamacam papah dek mintuo 
 
Manjalang ari pukua satu 
Tagak ka balai Lubuak Bayo 
Lamak tanai-e o dek nan baru 
Tak pulang do lai ka nan lamo 
 
Kayu kalek di ujuang parak 
Manjulai dahan ka pagaran 
Pulang indak bakirin indak 
Dek anak abak bagantuangan 
 
Di lurah batang pauah janggi 
Tenggeran buruang dayu-dayu 
Dek anak induak anak baratok-i 
Sampai ati abak kau (Dalima nak oi) 
 
Rorotan di ujuang kolam 
Manjulai-julai tapi sawah 
Enggeran buruang katitiran 
Daulu kau nak mamanjoan 
Kau cengeh abak barumah (Dalima Samsudin) 
Mandeh tak pandai ma-abehkan 
 
Manjalang ari pukua limo 
Basandang kain aluih ragi 
O indak ka diaso o caro iko (do nak oi) 
Pisau di kanduang malukoi 
 
Tabali suto jo biludu 
Dibali dalam Kampuang Jao 
Batambah bensin oto dulu 
Bialah perei kito dulu (ei yo e) 

10. Lambok Malam 
 
Dari Tabiang ka Lubuak Bayo 
Tagak ka simpang Panjalinan 
Nak sariang caro pilin tigo 
Jo lambok malam disampaian 
 
Ka balai anak rang Jati 
Pulang manjalang pukua ampek 
Sadang bamain Malin tadi 
Diansua juo lambek-lambek 
 
Rami pasa-e balai Alai 
Ka pulang balilah rotan 
Dibali urang Lubuak Lintah 
Bakao koa ka bamulai 
Babisiak daseh rang pareman 
Pasang saringgik ateh ba ... 
 
Kapakan anak rang Alai 
Ka pulang bali kain batiak 
Malin coki tapi ndak sampai 
Lawan basenter timba baliak 
 
Babega-bega tabang alang 
Inggok di ateh manggih hutan 
Coki jo iyu duo lubang 
Di bengkok gadang rang sampaian 
 
Ulak Karang jalan ka Lolong 
Batompang oto rang di Pauah 
Ari pagi kalah nyo etong 
Tabayak kalah lapan puluah 
 
Dibali lauak baledang 
Ari manjalang tangah ari 
Sakali ko atak nan manang 
Lah loloh cincin di jari 
 
Tabali cita tarang bulan 
Dibali anak mudo-mudo 
Babukak Mido bagadaian 
Bapokok sansai Malin cako 
 
Pagi-pagi ka Aia Tawa 
Mambali lauak dari jamba 
Kok malam cabuik jo koa 
Kok siang rintang basionjak (ei) 

Bagaluang daun kalawi 
Enggeran buruang katitiran 
Diambuang gundu taruih mati 
Jo gundu lah ado rang nantian 
 
Pauah Limo jalan di benteang 
Ka kida jalan Gunuang Nago 
Gundu laduang cotai gak oleang 
Main di tanah lambok pulo 
 
Tiuang di puncak kayu mati 
Ula di bawah mangulampai 
Sadang mamakan anak angso 
A diambuang gundu taruih mati 
Sakali koa tak sampai 
Kuriak dibulang karam juo 
 
Ka pakan anak rang Alai 
Mambali lauak aso-aso 
Baju jo sirawa bih tagadai 
O tingga sirawa dangkek sajo 
 
Basandang kain aluih ragi 
Nyo sandang anak rang pulau 
Ari sanjo main baranti 
Mangaluah duduak pi ka lapau 
 
Rang Pauah pai ka pulau 
Mambali lauak aso-aso 
Mangaluah duduak masuak lapau 
Takana anak kaduonyo 
 
Kambiang batali jawi indak 
Ayam diagiah paso-paso 
Sadang mangakeh di pauitan 
Awak bakana kaindak 
Lah kini mangko tarasonyo 
Ujan jo paneh babalasan 
 
Kok rampak dahan kalawi 
Dikarek-karek anak mudo (oi) 
Kok mati-mati bak kini (Samsudin Dalima) 
Mati basabab bakarano 
 
Lah kambang bungo kujarat 
Manjulai-julai tapi sumua 
Ari manjalang tangah ari 

Tapi apo bole buat 
Nasi lah sudah jadi bubua (ma nak) 
Tak mungkin jadi o bareh lai (Dalima abak nak oi) 
 
Ka pakan bali limau puruik 
Dibali dalam Kampuang Jao 
Tidua yo indak basalimuik 
Bagaluang bantuak angko limo 
 
Dari Tabiang pai ka Koto 
Ka pulang balilah rotan 
Kapindiang kongsi nan lai ibo 
Malin ka lalok nyo jagoan (lai yo) 

